
МЕТАБОЛИК СИНДРОМ НАТИЖАСИДА   ЮРАК ИШЕМИК 

КАСАЛЛИГИНИНГ РИВОЖЛАНИШИ 

 
 Матмуратова С.О.   

 ТТА Урганч филиали 

 

Максад.    Метаболик синдромнинг деярли барча белгилари юрак – қон 

томир системаси касалликларининг хавф омили саналади, уларнинг қўшилиб 

келиши эса бу хавфни янада оширади. Синдромнинг алоҳида компонентларининг 

бирга келиши метаболик синдром доирасида фақат инсулинорезистентликнинг 

мавжудлигида кўриб чиқилади.  

Материал ва усуллар.    Метаболик синдромнинг намоён бўлиш 

фенотиплари, генетик ва ташқи муҳит омилларининг таъсири билан боғлиқ. Ўз 

навбатида гиперинсулинемия  инсулин  рецепторлари  ауторегуляциясини  

бузилиши орқали периферик инсулинорезистентликни оширади. Текшириш  

ўтказишдан   олдин синов  тадқиқотларини  ўтказиш учун  17-49 ёшдаги аёллар  

орасидан  120  та туғиш  ёшидаги аёллар  текширилди. Текшириш  давомида  

аёлларни  ижтимоий-демографик   хусусиятлари,  зарарли одатлари,  овқатланиш  

рациони,  акушерлик  анамнези, наслийлиги, ўтказилган касалликлар ўрганилди.                                                                                                                 

 Натижалар. Абдоминал-висцерал ёғ босишида инсулинорезистентлик 

бўлиши заминида, липопротеинлипаза ва жигар триглицеридлипазаси 

фаоллигининг ўзгариши оқибатида, триглицеридлар билан бой бўлган 

липопротеидлар парчаланиши пасаяди, гипертриглицеридемия ривожланади.  

Жигарга эркин ёг кислоталарининг (ЭЁК) ортиқча кириши, триглицеридлар 

синтези ва жуда паст зичликли липопротеидлар ва аполипротеин секрециясини 

кучайтириши аниқланди. 

Хулоса.  Текширишлар кўрсатишича,  абдоминал ёғ босиши билан бирга 

кечувчи липопротеинлар метаболизмининг бузилиши, ЮИК ларининг эрта 

ривожланишига олиб келади.   

